
題徐生山居圖

作者：鍾惺　明

本作品收錄於《鍾惺集》

古之歷落人，人不可衣食。

又況可得居，一枝如鳥息。

愚公庇天下，不苟德所識。

徐生雖相依，雅亦能自立。

肯於泛愛中，求分萬間一。

愚公獨重之，幸舍與棲集。

既貴長且賢，下交無倦色。

生亦安廡下，以明愚公德。

張公畫隱人，長者年七十。

高愚公古誼，圖之以特筆。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

